
Roberto González-Quevedo
«Eva González, escritora»

 Xuan Bello • Xosepe Vega • Abel Aparicio • Antonio Manilla 
Mesa redonda: «La creación literaria en l.lionés: presente ya futuru»

Nicolás Bartolomé
«El xurdimientu literariu del l.lionés (1980-2020)»

José Manuel Sabugo Álvarez ya grupu D’Urria
«La nuesa l.lingua puesta en música» (Conciertu)

“Homenaxe a la escritora                             ”

6 de marzu     

*Tódalas intervenciones son de vienres ya principian a las 19:30 horas 
no Palacio del Conde Luna (Praza del Conde Luna, s/n, Llión)

Ilustración: Ricardo Escobar 

13 de marzu        

20 de marzu

27 de marzu                          



Roberto González-Quevedo González (Palacios del Sil, Llión, 1953)
Yía doutor n’Antropoloxía Cultural pola Universidá Autónoma de Madrid ya en Filoloxía Hispánica pola 
Universidá d’Uviéu, onde terminóu la sua carrera docente. Autor de diversas obras filolóxicas (Vocabu-
lariu del Palacios, Toponimia de Palacios, La fala de Palacios del Sil) ya antropolóxicas, entamóu la sua obra 
l.literaria en col.laboración cona sua madre Eva González, espublizando la obra Poesías ya cuentus na 
nuesa tsingua en 1980. Poesías ya hestorias, Bitsarón, Xentiquina, Xeitus ya Brañas d’antanu ya xente d’anguanu 
completanon la serie «Na nuesa tsingua». En terminando los seis l.libros de la serie, escribíu outras obras 
l.literarias cumo únicu autor, siendo la última Cuando los dioses se pierden na nublina (2019).

Xuan Bello (Paniceiros, Tinéu, Asturias, 1965)
Principióu bien mozu la sua trayectoria l.literaria, sacando a los 16 años el sou primer poemariu, Nel 
cuartu meriellu. Iniciaba asina una polifacética carrera d’escritor, con obras de poesía, ensayu, narrativa, 
l.literatura pa nenos, traducciones ya outros trabachos. Entre los más consideraos están El llibru vieyu, El 
llibru nuevu, La nieve y otros complementos circunstanciales ya Hestoria universal de Paniceiros, obras que-l.ly 
valienon alcanzar el «Premiu Nacional de Lliteratura Asturiana» en reconocencia a la sua trayectoria no 
2017. Bril.lante referente de la l.literatura na nuesa l.lingua, yía tamién un gran comunicador ya presen-
tador de programas cumo «Clave de fondo», na televisión pública d’Asturias.

Xosepe Vega (Llión, 1968)
Yía Secretariu Provincial de CCOO en Llión, escritor ya articulista. Foi presidente de l’asociación «Fa-
cendera pola Llengua» ya fundador de «Llibros Filandón Ediciones», la primer editorial empuntiada a 
la publicación en l.lionés. Yía autor del l.libru de relatos Epífora y outros rellatos (2008), de la novela curtia 
Breve hestoria d’un gamusinu (2008) ya del poemariu El ñegru amor (2009).

Abel Aparicio González (San Román de la Vega, Llión, 1980)
Colaboróu entre’l 2010 ya´l 2014 cono fanzine Creatura (Illescas, Toledo) ya anguano failo no mediu dixi-
tal www.astorgaredaccion.com. No 2011 ve la l.luz el sou primer poemariu, Tintero de tierra, que foi pu-
blicáu por Lobo Sapiens n’edición bilingüe (l.lionés-castellanu). No 2012 coordinóu l’antoloxía de poesía 
social Esto no rima (Origami) ya, dalgo despuéis, presentóu’l sou segundu poemariu, Alboradas en los zu-
rrones del pastor (Marciano Sonoro Ediciones, 2015), que tamién incluye dalgunas poesías en l.lionés. No 
2017 sacóu la sua última obra, que yía un l.libru de viaxes tituláu La ruta del Tuerto (Ediciones Duerna).

Antonio Manilla (Llión, 1967)
Autor d´ocho l.libros de poesía, l.logróu dalgunas reconocencias bien importantes, cumo’l premiu na-
cional de periodismu «Francisco Valdés» ou los premios de poesía «Emilio Prados», «Ciudad de Sala-
manca» ya «Generación del 27». Amás, tien una columna sumanal no Diario de León, coordina la sección 
de crítica literaria na revista dixital Epicuro ya, nestos días, aparez la sua primer novela, Todos hablan, 
ganadora del premiu «Encina de Plata» de novela curtia.

Nicolás Bartolomé Pérez (Llión, 1971)
Licenciáu en Dereitu, compaxina la sua actividá profesional cumo abogáu con trabachos d’investigación 
ya divulgación sobre distintos aspectos relacionaos cona l.lingua ya la cultura l.lionesas. Yía’l coordina-
dor editorial de las colecciones literarias, d’ensayu ya divulgación de l’asociación Faceira. Tien publicaos 
los l.libros: Filandón (2007), Mitoloxía popular del Reinu de L.lión (2013), Esbardu: vocabulariu llionés ilustráu 
(2017), Llión Máxicu I (2018) y Diccionariu Llionés. Volume I: llionés-castellanu (2018). Actualmente prepara 
un estudiu sobre la literatura l.lionesa nos sieglos XX ya XXI, un volume recopilatoriu de los sous artícu-
los sobre la tradición l.lionesa publicaos no Diario de León entre los anos 2013 ya 2016, una antoloxía de 
poesía occidental en l.lionés, el tomu II de Llión Máxicu ya’l lemariu castel.lanu-l.lionés del Diccionariu 
Llionés. 

D’urria (L.laciana, Llión, 2018)
D’urria yía un grupu folk que xurde no 2018 cona presentación del sou primer trabachu, En Ca Pla. El 
grupu toma’l sou nome de Brañadhurria, una de las asitiadas en L’Aveséu, zona del concechu de L.lacia-
na que cueche los l.lugares de L.lamas, Ravanal d’Abaxo ya Ravanal d’Arriba. Los principales obxectivos 
del grupu son poner en valor ya tentar arrequedar las historias, tradiciones, costumes ya la l.lingua del 
Val.le: el pal.luezu. Fainlo escribiendo l.letras propias ya poniendo música a textos achenos, d’autoras 
ya autores n’astrul.lionés cumo Eva González, Abel Aparicio, Emilce Núñez, Rosa Rodríguez ya Julio 
Álvarez Rubio, entre outros. Anguano’l grupu está compuestu por José Manuel Sabugo, Celia Llamera, 
Marcos Mendo, Sergio López ya Dani Álvarez.


